
B KUALA NERUS 20 OKT.
RANG yang berjaya bukan
sahaja mampu menghasilkan
sesuatu tetapi juga memberi-
kan manfaat kepada orang lain.

Itu menjadi pegangan Ju Ariana
Ibrahim, 24, yang beransur mencorak
keperibadiannya, dan ini diserlah
apabila graduan itu diangkat seba-
gai salah seorang daripada penerima
Anugerah Pelajaran Diraja sempena
Maijlis Konvokesyen Universiti Sultan
Mizan Zainal Abidin kali ketujuh di
sini baru-baru ini.

Graduan Jjazah Sarjana Muda
Bioteknologi Pertanian itu berkata,
melalui peluang yang terbuka dia
tidak pernah melepaskan peluang
untuk melibatkan diri dengan pel-
bagai aktiviti kebajikan terutama
melalui misi sukarelawan termasuk
di peringkat antarabangsa.

Anak bongsu daripada lapan be-
radik yang dilahirkan di Klang, Se-
langor itu berkata, walaupun aktif
dalam pelbagai aktiviti kesukarela-
wanan, dia tetap mengutamakan
pelajaran terlebih dahulu. i

"Bagi saya, apa yang patut kita
dahulukan, kita kena dahulukan.
Lagipun, saya -bukanlah kategori
orang yang dilahirkan cerdik secara
semula jadi. Saya terpaksa berusa-
ha keras ke arah itu.

“Saya percaya, jika kita banyak
tolong orang, orang akan tolong

kita balik (doakan kejayaan),” kata
aktivis mahasiswa yang pernah me-
nerima Anugerah Tokoh Sukarela-
wan 2014 ketika ditemui di sini.

Ju Ariana yang merupakan anta-
ra pemimpin muda negara dipilih
sebagai sebagai Felo Perdana di
bawah Kementerian Pembangunan
Wanita, keluarga dan Masyarakat
berharap dapat menyambung pen-
gajian sehingga ke peringkat PhD
di luar negara bagi menambahkan
pengalamannya.

Seorang lagi penerima Anugerah
Pelajaran Diraja iaitu Loh Sook Fun,
24, graduan ljazah Sarjana Muda
Undang-Undang yang turut mem-
perlihatkan kecemerlangan seim-
bang dari segi akademik dan kokuri-
kulum termasuk debat dan sukan
selain aktiviti kesukarelawan. -

Menurut graduan yang berasal
dari Ipoh, Perak itu, dia cuba un-
tuk sentiasa fokus dalam setiap apa
yang dilakukan, dan ini menjadi
kunci kejayaannya.

“Kadang-kadang, saya buat nota
dan penyelidikan sendiri tentang’
sesuatu subjek itu. Jika tidak fa-
ham, barulah saya akan bertanya
kepada pensyarah,” katanya.

Ju Ariana dan Sook Fun meru-
pakan kalangan 2,350 graduan pel-
bagai peringkat yang menerima
pengiktirafan masing-masing ter-
masuk pada peringkat diploma,
ljazah Sarjana Muda, Jjazah Sarjana
dan Ijazah Doktor Falsafah (PhD)
dalam majlis yang berlangsung di
Stadium Tertutup, Gong Badak.




